
यौन उत्पीड़न के मामलों में लिंग संवेदनशीलता बढ़ाने के लिए ब्रेकथ्रू ने संगम विहार पुलिस कर्मियों के साथ की वर्कशॉप
15.जुलाई, नई दिल्ली : मानवाधिकार और महिला मुद्दों पर काम करने वाली संस्था - ब्रेकथ्रू ने आज संगम विहार पुलिस थाने के 30 - 35 पुलिस कर्मियों के लिए एक वर्कशॉप का आयोजन किया। इस वर्कशॉप का उद्देश्य सभी पुलिस कर्मियों को यौन उत्पीड़न  से सम्बंधित शिकायतों के प्रति और संवेदनशील बनने था ताकि इस तरहं की शिकायतों को लोगों के लिए दर्ज कराना आसान बनाया जा सके।  इस वर्कशॉप का संचालन  ख़दीजा फारूक्वी ने किया जो कि स्वयं एक वकील और महिला अधिकार कार्यकर्ता  हैं।
पुलिस अधिकारियों के साथ इस कार्यशाला को आयोजित करने की जरूरत तब उभर कर आई जब एक युवाओं का समूह जो की ब्रेकथ्रू से काफी समय से जुड़ा हुआ है, उन्होंने  में स्थित अपनी कॉलोनी का सर्वे किया। इस सर्वे के माध्यम से यौन उत्पीड़न के मामलों की रिपोर्टिंग से सम्बंधित - लोगों की जागरूकता एवं उन्हें किन प्रकार की चुनौतियों का सामना करना पड़ता है या करना पड़  सकता है - ऐसी कई बातें सामने आई। 

पियाली भट्टाचार्य, दिल्ली प्रोग्राम मैनेजर, ब्रेकथ्रू ने कहा कि हमारी संस्था दिल्ली में यौन उत्पीड़न की घटनाओं को रोकने के लिए एवं सार्वजनिक स्थलों को महिलाओं के लिए सुरक्षित बनाने के लिए काम करती है जिसके लिए पुलिस का सहयोग हमारे लिए अति आवश्यक है।  और इसलिए मैं श्री बलराम जी, इस.एच.ओ., संगम विहार पुलिस थाना का धन्यवाद करती हूँ जिन्होंने हमारे इस काम को समझते हुए, हमें अपने चुनिंदा अधिकारियों के साथ जेंडर सेंसिटिव रिपोर्टिंग के मुद्दे पर वर्कशॉप करने की अनुमति दी।  

इस वर्कशॉप में लगभग 30 - 35 सब-इंस्पेक्टर, कांस्टेबल तथा सब कांस्टेबल के पद के पुलिस कर्मी शामिल हुए जिन्हें ब्रेकथ्रू ने सर्वे के आधार पर कॉलोनी में असुरक्षित स्थलों की भी जानकारी दी जहां यौन उत्पीड़न की घटनाएं अक्सर निकल कर आती हैं ताकि पुलिस इन जगहों में अपना हस्तक्षेप कर ऐसी घटनाओं को रोकने में मदद कर सके।  
